
  قبسات الشيخ د أحمد جلال

  كيف أرد المظالم الى اهلها 👈 للشيخ د. أحمد جلال

  أحمد جلال


  
  وفي يوم من الايام اخدت مال بغير وجه حق. خدت حاجة من سوبر ماركت من غير ما الراجل يعرف انا عارف انا خدت ايه. اقدر قدر البضاعة اللي انا خدتها او الحاجات اللي انا خدتها وارد هذه الاموال للرجل في صورة او باخرى. وكما تحايل الانسان على اخذ المال من حرام يتحايل

  على ايصال المال بالحلال. ان انا اجتهد بقدر المستطاع ان انا اوصل له المال من غير ما يقصد برضو علشان ما افضحش نفسي واكون ساتر على نفسي. لان يبقى الامر صعب اني اروح اقول له انا سرقتك آآ ازا كانت مسألة متعلقة بحقوق لسة مجحودة ولسه مش عايزين نديها لاهلنا. اختي النهاردة لازم

  اخوي النهاردة لازم ادي له حقه كامل. لازم ترد المظالم الى اهلها. طب لو في يوم من الايام انا خدت مال من حد والحد ده مات او انقطع به وانا ما اعرفش اوصل له تماما مش عارف له اي طريق. قدر المال اللي انت اخدته منه بغير وجه حق. وتصدق به له. يا رب هذه الصدقة لفلان

  ان ده المال اللي هو كان آآ المال ده اخدته منه قبل ذلك. اللي يعمل الاصول دي يلقى الله سبحانه وتعالى باذن الله موفقا. طب انا اخدت مالي وللاسف مش قادر ارد دلوقتي لان المال كان كتير ومش قادر ارد. خلي جواك نية الرد. وعلى قدر ما انت ناوي انك ترد المال ده باذن الله

  فالله عز وجل سيعينك لان النبي صلى الله عليه وسلم قال ومن اخذ اموال الناس يريد ادائها ادى الله عز وجل عنه. طالما انت عندك نية السداد وبتسعى السداد فاعلم يقينا ان الله سيؤدي عنك في الدنيا. فان مت قبل ذلك فان الله عز وجل يؤدي عنك يوم القيامة. اسأل الله عز وجل ان يكفينا

  بحلالي عن حرامي وان يغنينا بفضله عمن سواك

